LITOLOXÍA OU ROCHEDO PENINSULAR


A importancia da litoloxía ou sustrato rocoso estriba  en que condiciona moito a vexetación, os cultivos, as augas subterráneas, etc.

A. ZONA SILÍCEA.


- Formada polos materiais máis antigos, paleozoicos (da Era primaria) e incluso precámbricos (E. Arcaica).

- Son rochas intrusivas como os granitos, ou metamórficas como as lousas, gneis, cuarcitas, mármores,... Tamén poden aparecer rochas sedimentarias antigas (arenisca, caliza), pero en menor cantidade.

· Aparecen en varias zonas:

a) área occidental peninsular: Galicia, León, Estremadura, e zonas do S. Central, Montes de Toledo e Serra Morena..

b)  zonas de plegamento alpino do Terciario: Pirineo Axial, Cordilleiras Costeiro Catalanas, Noreste de Mallorca, zonas do S. Ibérico e S. Penibético.

- Estes materiais quedaron cubertos de depósitos e afloraron máis tarde debido á erosión xerara por:


1. A acción da auga os descompón, xurdindo formas redondeadas e suaves (domos ou bolos) e amontoamentos nas vertentes (berrocales ou pedrizas).


2. A acción do xeo nas fendas das rochas (nas zonas montañosas de clima frío) fainas estalar disgregando os fragmentos e serrando unha paisaxe de agullas e crestas de rocha núa. Ös pés das ladeiras acumúlanse grandes cantidades de fragmentos que poden chegar a ser de gran tamaño, os canchales.

B. ZONA CALCÁREA.

- Os mateirais que aparecen son calizas, conglomerados, margas e areniscas sobre todo.

- Resultan da sedimentación mesozoica e se elevan e pregan no Terciario co pregamento alpino.

- Localízanse formando unha Z invertida en: País Vasco, Cordilleira Cantábrica, Prepirineo, C.C.Catalanas, S. Ibérico, C. Béticas, zonas de Baleares e nos bordes das depresións terciarias.

- As montañas calizas están taxadas por estreitas gargantas formando vales dominados por altas murallas verticais.

- O modelado característico é o KÁRSTICO, consecuencia da disolución do carbonato cálcico da caliza pola acción da auga, dando lugar a formacións subterráneas como simas, grutas, covas, estalagtitas e estalagmitas.

Tamén orixina formacións superficiales como chairas ou poljés, diversas tipoloxías de dolinas, campos estriados de lapiás, canóns e gargantas.

A infiltración das augas xeñera unha rede subterránea que ás veces aflora cara o exterior ben en manantiais ou ben rexurden correntes fluviais (ollos).

Os terreos onde a caliza está disolta, soen ser moi apropiados para o cultivo. 

C. ZONA ARXILOSA.

- Materiais sedimentarios depositados a finais do Terciario e no Cuaternario.

- Aparece en zonas das depresións do Ebro e Gualdalquivir, na cunca do Douro, na cunca do Texo, nas chairas aluviais costeiras do Mediterráneo e nas oias interiores do S. Bético (Antequera, Guadix – Baza).

- A rocha predominante é a arxila (e margas, areísca,...), caracterizada pola súa escasa resistencia. Dá lugar a un relevo básicamente horizontal, xa que os terreos  onde se depositou non sufriron pregamentos posteriores. A súa erosión, debida á brandura dos materiais, xera dous tipos de relevo:

a) nuns casos, os ríos abren vales que separan estructuras horizontais. Estas son axiña desgastadas, orixinando chairas suavemente onduladas: as campiñas.

b) as paisaxes peninsulares máis típicas prodúcense en áreas semiáridas ou áridas, onde, ante a escasa vexetación e as chuvias torrenciais xeñeran cárcavas ou caborcos ( surcos estreitos e profundos separados por aristas, que crean unha topografía abrupta similar a unha montaña en miniatura. O seu desenvolvemento nunha ampla zona orixina unha paisaxe característica de bad lands.

- Son zonas gravemente afectadas pola perda de solos.

O RELEVO CAUSADO POLA EROSIÓN DIFERENCIAL

En cada unha destas tres áreas é frecuente a presenza de rochas de distinta orixe e resistencia. A erosión actúa entón de forma diferencial ou selectiva, dando lugar a distintos relevos segundo a disposición dos estratos.

a. Cando os estratos son horizontais e alternativamente duros e brandos, os ríos abren vales que separan amplas plataformas, chamadas páramos, mesas, moas ,...  Os páramos teñen un cumio horizontal amplio (de menor entidade que o dunha meseta). Cando os páramos son erosionados ampliamente, poden quedar reducidos a cerros testemuña ou outeiros de teito horizontal. Á vez, ensánchase o espazo que separa os páramos, onde se forman chairas suavemente onduladas ou campiñas sobre os materiais brandos.

Este tipo de relevo pode observarse nas cuncas sedimentarias da Meseta e nas depresións do Ebro e Guadalquivir.

b. Cando os estratos están pregados e formados por materiais alternativamente duros e brandos, orixinan os relevos apalachense e xurásico.

· O relevo apalachense fórmase sobre un relevo montañoso herciniano, arrasado e aplanado pola erosión, que experimenta un posterior levantamento que reactiva a erosión. Esta actúa de forma diferencial e crea un relevo formado por crestas e vales. As crestas, formadas polos materiais duros, son serras longas, paralelas entre si e de altitude similar e atópanse separadas por vales abertos pola erosión nos materiais brandos.

Aparece por exemplo na zona occidental da Cordilleira Cantábrica , nos Montes de Toledo e en Serra Morena.

· O relevo xurásico fórmase nas cordilleiras novas. Está constituido por unha alternancia de dobras convexas (anticlinais) e cóncavas (sinclinais). 

Nos anticlinais a erosión da auga crea vales perpendiculares ao cumio (cluses) e vales paralelos ao cumio (combes). Unha vez que a erosión perfora o estrato duro dos anticlinais, o baleirado é rápido, e convértense en vales entre os cales quedan levantados os antigos vales sinclinais (sinclinal colgado), de modo que o relevo se inverteu. A erosión do val anticlinal sacará á superficie o anticlinal do estrato inferior (anticlinal exhumado) e o ciclo reiniciase.

Exemplos deste relevo atópanse no Sistema Ibérico, na parte oriental da Cordilleira Cantábrica, nos Pirineos e nas Cordilleiras Béticas.

VOCABULARIO
BIOSFERA: conxunto dos medios en que se desenvolve a vida vexetal e animal. // Envoltura terrestre onde se desenvolven os organismos vivos. Está formada pola parte inferior da atmósfera (a troposfera), a hidrosfera e a parte superior da litosfera

ATMÓSFERA: envoltura gaseosa que rodea a superficie da Terra. O seu límite inferior é a superficie sólida e líquida do planeta. O seu límite superior non é tan evidente: case a totalidade da masa atmosférica se atopa nos primeiros 100 Km. sobre a superficie terrestre (a maioría concentrada  por debaixo de 30 Km.), pero aparecen gases atmosféricos e partículas  da atmósfera a alturas moi superiores.

LITOSFERA: conxunto das partes sólidas do globo terráqueo, composta  pola parte superior do manto e a codia (continental e submariña ).

HIDROSFERA: conxunto das augas en estado líquido, sólido e gaseoso, que se atopan nas capas superiores da codia terrestre e na atmosfera (vapor de auga, augas subterráneas, mares, océanos, ríos, lagos, xeos...).

MAGMA: masa rochosa fundida, que está no interior da terra a máis de 16 Km 

de profundidade e sometida a unha presión e temperaturas elevadas. Se o magma chega á superficie forma as rochas eruptivas extrusivas (volcánicas), pero se arrefría no interior, dá lugar á rochas eruptivas intrusivas (plutónicas).
TECTÓNICA: rama da Xeoloxía que estudia a estructura, movementos, deformacións e desenvolvemento da codia terrestre.// Dise tamén das forzas internas que deforman a codia terrestre e que afectan ós modelos de sedimentación e ós caracteres morfolóxicos do relevo que se forma a consecuencia desas forzas.
PLACA TECTÓNICA: cada un dos conxuntos en que se divide a litosfera. Segundo a Teoría da Tectónica de Placas, a codia terrestre está constituída por sete placas principais (Norteamericana, Sudamericana, Africana, Euroasiática, Indoaustraliana, Antártica e Pacífica) e unha ducia de secundarias (entre elas a de Nazca, de Cocos, do Caribe, Filipina,...).

XEOLOXÍA: ciencia que estudia a orixe, a formación, a estructura e a historia da Terra.
LITOLOXÍA: parte da Xeoloxía que estudia as rochas, as súas propiedades físicas, químicas e a súa estructura.
TECTÓNICA DE PRACAS: teoría tectónica desenvolvida nos anos 60 que considera á litosfera dividida en grandes conxuntos (denominados placas), o movemento dos cales explica os rasgos xeolóxicos da Terra (a formación dos continentes e dos océanos)..
DERIVA CONTINENTAL: Teoría baseada nos estudios de Alfred Wegener. Segundo ela, a codia terrestre está dividida en placas que flotan sobre o magma do interior da Terra e que se moven moi lentamente (América sepárase de Europa e África uns 2cm./ano). A posición actual dos continentes é resultado da fractura e desprazamento dun conxunto único de terras chamado Pangea.

FOSA MARIÑA: gran depresión dos fondos oceánicos ou marítimos que a miúdo chegan ós 6.000 m. de profundidade e, en ocasións, ata os 11.000, como a Fosa das Marianas). Fórmanse a partir do choque de dúas placas tectónicas.

DORSAL OCEÁNICA: cordilleira submariña de grande extensión formada  cando dúas placas oceánicas se separan e se abre unha fenda entre elas pola que sae ó exterior o magma do interior da Terra, orixinando conos volvánicos e mesmo estas extensas cordilleiras, como a Dorsal Atlántica.

FOSA TECTÓNICA: sinónimo de graben que se aplica a estructuras de grandes dimensións. Está constituída por un bloque afundido entre dúas fallas normais. Un bloque levantado pola acción de fallas é unha meseta. Os Rift Valleys son estructuras de fosas tectónicas de centos de kilómetros de lonxitude (por exemplo o Mar Vermello). Se o surco alongado está no fondo dos océanos e a gran profundidade, chámase fosa oceánica. 
SEDIMENTACIÓN: proceso de acumulación de materiais de orixe detrítica, química ou orgánica, transportados por correntes de auga, de aire ou de xeo na Terra (xa sexa a un medio mariño, continental ou lacustre).
ESTRATO SEDIMENTARIO: masa mineral en forma de capa de espesor uniforme, que constitúe os terreos sedimentarios. Os rasgos distintivos dos estratos poden ser: composición, disposición, espesor, cor e textura dos materiais. Entre dous estratos contiguos hai unha solución de continuidade ben definida que se coñece como plano de estratificación.

FALLA: fracturas de orixe tectónica que se producen cando as rochas da codia terrestre se encontran sometidas a forzas verticais ou radiais que sobrepasan o límite da súa resistencia producíndosen a súa rotura acompañada ou non dun desprazamento dos bloques fallados. Así fórmanse horst (bloques levantados que dan lugar a montañas ou altiplanos) e graben (bloques afundidos que forman depresións, cubetas ou cuncas sedimentarias).
PREGAMENTO: curvatura ou deformación (non hai rotura senón cambio de forma) dos materiais rochosos blandos (sedimentarios) da codia terrestre cando reciben presións dos movementos das pracas tectónicas. Os momentos da historia xeolóxica en que se producen os pregamentos das cadeas montañosas constitúen as oroxenias.
PREGUE ou PREGA: accidente tectónico flexible//.As estructuras onduladas producidas polos pregamentos. Teñen dúas formas: anticlinales e sinclinales.
ANTICLINAL: estratos pregados (pregues) de forma convexa, cara arriba, onde os estratos interiores son máis antigos que os exteriores.
SINCLINAL: estratos pregados de forma cóncava, cara abaixo, onde os estratos interiores son máis modernos que os exteriores.
OROXENIA: período de tempo durante o cal teñen lugar procesos que transforman a codia terrestre dando orixe ás montañas. Pola súa importancia no relevo actual cabe destacar dúas oroxenias: a herciniana, de finais da Era Primaria, e a alpina, que se desenvolveu principalmente durante a Era Terciaria.
MOVEMENTOS TECTÓNICOS: movementos que se orixinan no interior da Terra e que xeneran desprazamentos, afundimentos e levantamentos da codia terrestre, sendo os que configuran o relevo dun territorio.

XEOSINCLINAL: sedimentación paleozoica nun mar interior pouco profundo.// Surco ou depresión da codia terrestre onde se van acumulando gran cantidade de sedimentos, que logo son levantados e pregados. Os xeosinclinales soen formar parte de grandes cubetas sedimentarias mariñas que van acumulando sedimentos ata que un proceso de empuxe das pracas tectónicas permite aflorar eses sedimentos en forma pregada.  
ZÓCALO: masa de materiais antigos consolidados, metamórficos (gneis) e cristalinos (granitos), que actualmente se presenta como unha superficie de erosión que pode estar recuberta por materiais sedimentarios.
MACIZO: relevo montañoso compacto, uniforme nas súas características e de límites ben definidos.// Conxunto de relevos montañosos..
PENICHAIRA: chairas case uniformes producidas pola erosión continua durante millóns de anos.// Relevo pouco diferenciado semellante a unha chaira suavemente ondulada con amplos vales en forma de artesa (forma de U), resultado dun ciclo normal de erosión característico de longos períodos de calmas tectónicas como o que transcorre entre os movementos herciniano e alpino ou dende este último ata a actualidade.
MESETA ou ALTIPLANO: superficie máis ou menos chá e de gran extensión, elevada respecto do nivel do mar. Apenas presenta accidentes topográficos de importancia e os seus rebordos poden ser montañosos.

MONTAÑA: elevación natural de terreo
CORDILLEIRA: serie de montañas entrelazadas entre sí.// En Xeoloxía, montañas formadas por movementos oroxénicos, que pregaron e fracturaron os materiais que a compoñen e onde o conxunto presenta caracteres xeolóxicos e estructurais comúns. 

SERRA: cadea montañosa de escasa extensión e de crestas dentadas, orixinada por un pregamento.

PÁRAMO: chaira alta, rasa e desabrigada frente ós ventos. Amosa solos pouco desenvolvidos, rochosos ou pedregosos e escasa vexetación.
MESA: elevación de cumio plano e vertentes escarpadas, sobre todo se está illada. 

CERRO TESTEMUÑA: último estadio da sucesiva reducción da superficie superior dunha mesa que está camiño de desaparecer a causa da erosión, pero que aínda conserva a súa típica teitume horizontal e a súa altura
CAMPIÑA: extensión considerable de terra cha que se cultiva por diferentes pobos.

CHAIRA: superficie chá ou moi pouco ondulada de considerables dimensións.

DEPRESIÓN ou CUNCA: zona máis ou menos extensa que se caracteriza por estar a unha altitude inferior ás formacións de relevo que a rodean. Ás veces, a formación dunha depresión ou cunca é o resultado da acción erosiva dun río e dos seus afluentes; outras veces, pode ser a consecuencia do afundimento dalgunha falla.

VAL: é unha forma de depresión do relevo que adoita ter unha forma alongada. Pode ser un val fuvial (cando foi creado pola acción dun río e ten por iso forma de V), ou un val glacial (aberto por un glaciar: o fondo do val ten daquela unha forma arredondada en U).

COSTA. Porción de terreo que descende dende un páramo ou mesa á chaira inmediata. Fórmase polo labrado das augas sobre unha planicie inicial de estructura sedimentaria, cos

estratos horizontais ou suavemente inclinados, e as capas máis resistentes superpostas ás máis blandas quedando rochas duras formando a fronte da costa. É unha forma intermedia entre o páramo , a mesa, o cerro... e o cretón.
EROSIÓN: acción e efectos producidos polo vento, a auga e o xeo, que van actuando lentamente sobre os elementos que resaltan do relevo, ata que co tempo chegan a modificar a súa forma.

EÓLICO: procesos, paisaxes onde o axente principal é o vento (por ex. Erosión eólica).

ALUVIÓN: sedimentos de orixe fluvial depositados en terras emerxidas. Están formados por arxilas, gravas, limos, areas, cantos,...

DUNA: relevo formado por area acumulada polo aire debido á acción do vento. Fórmanse cando a area arrastrada polo vento atopa un obstáculo (pedra, arbusto) e empeza a acumularse nese punto. As dunas poden ser litorais e continentais (pola súa localización) e dunas vivas ou mortas (pola súa actividade).

MODELADO: formas do relevo derivadas da actividade dos diferentes axentes erosivos.

GLACIAR: gran acumulación natural de xeo nas cabeceiras dos vales por riba do límite de neves perpetuas. Desprázase val abaixo en forma de lingua ata que vai desaparecendo. O glaciar arrastra materiais que se acumulan na súa fronte e laterais formando colinas (morrenas). En España hai restos de glaciarismo en: Pirineos, C. Cantábrica, S. Central, S. Ibérico, Serra Nevada e Cabeza de manzaneda (Macizo Galaico).

IBÓN: lagos glaciares xurdidos pola fusión dos xeos.

GLACIACIÓN: enfriamento xeral do clima que da lugar á formación do xeo.// Período da idade da Terra no que por un descenso xeral das temperaturas (de 8 a 12ºC máis baixas que na actualidade) descendeu o límite de neves perpetuas ata os 1000 m aproximadamente, orixinando os glaciares. As glaciacións máis importantes déronse no Cuaternario (Donau, Gunz, Mindel, Riss e Wurm). Tras elas iniciouse oactual período postglaciar ou Holoceno.

MORRENA /MOREA: acumulación de materiais sedimentarios de orixe glaciar arrastrados e acumulados na fronte ou nos laterais da lingua glaciar.

TRANSGRESIÓN MARIÑA: movemento de ascenso do nivel do mar sobre o continente debido a un aumento do nivel das augas, como cando se fundiron os glaciares nos períodos climáticos cálidos do Cuaternario.

REGRESIÓN MARIÑA: movemento de descenso do nivel do mar sobre o continente debido a un descenso do nivel das augas, como cando tiveron lugar as glaciacións, nos períodos fríos do Cuaternario.

TERRAZA FLUVIAL: formadas na época posglaciar, son antigas chairas de inundación dos ríos, abandonadas cando o curso fluvial encaixouse. 


- na época glaciar: coa auga xelada nas montañas, os ríos perderon a forza erosiva e depositaban aluvións no seu leito.


- na época posglaciar: ó aumentar a temperatura, fúndese o xeo, así, crece o caudal dos ríos  que erosionan o seuleito e o afondan deixando ós lados, suspendidos, aluvións acumulados anteriormente.

ROCHA SEDIMENTARIA: formada a partir de sedimentos. Pola súa orixe, clasifícanse en:

· Detríticas: formadas por partículas disgregadas doutras rochas.

· Químicas: derivadas de procesos de precipitación química.

· Orgánicas. Cando teñen a súa orixe nos restos de seres vivos. 

En Galicia, as rochas sedimentarias aparecen no leste, nalgunhas depresións occidentais.

ROCHAS METAMÓRFICAS: orixinadas pola transformación mineralóxica, estructural e mesmo química doutra rocha. Soen ser máis resistentes que as rochas das que proceden. As máis frecuentes son as rochas derivadas das sedimentarias, entre elas: lousas, xistos, micacitas, gneis ou “ollo de sapo”, frecuente na Galicia central.

CURVA DE NIVEL: isoliña que une todos os puntos de igual altura manténdose entre cada unha delas unha diferencia de altura constante. Permiten coñecer con bastante precisión as altitudes e formas da superficie cartografiada

GRANDES UNIDADES ESTRUCTURAIS DO RELEVO PENINSULAR

1. A MESETA. É a unidade fundamental do relevo peninsular.
a)Antigo zócalo paleozoico:

- é unha zona cha que só aflora no Oeste.

- nela a erosión barreu a cubeta de materiais terciarios dando lugar ás penIllanuras zamorano – salmantina e extremeña.

b) Serras interiores da Meseta: relevos de rochas primarias (granito, gneis, pizarra) e cumios suaves.

- Sistema Central: é o relevo máis vigoroso da Meseta: murallón granítico de 400 Km. Que divide á Meseta pola súa metade en Submeseta Norte e Submeseta Sur.

As súas serras máis destacadas son: GUADARRAMA, SOMOSIERRA GREDOS. Teñen unha altura máxima de 1400 m.

- Montes de Toledo: de menor altitude que o S. Central, son os que dividen a Submeseta Sur, separando a cunca do Teixo da do Guadiana. A súa serra máis destacada e GUADALUPE, aínda que tamén destacan as de MONTÁNCHEZ e S. PEDRO.

c) Cuncas sedimentarias interiores da Meseta: Douro, Teixo e Guadiana.

- Formadas na era Terciaria, recheáronse posteriormente con sedimentos blandos na súa parte inferior (areas, arxilas, xesos, margas) e duros na parte superior (calizas).

- A sedimentación deu lugar a un relevo tabular de chairas altas ou páramos nas zonas calizas; de chairas baixas ou campiñas con formas suaves e onduladas e percorridas por ríos, nas arxilas e areas; e de costas entre ambos.

- A cunca da Submeseta Norte é máis alta (700 – 800 m.) e uniforme, xa que toda ela pertence a unha soa cunca hidrográfica: a do Douro, que ten un relevo de formas planas a base de extensas chairas con cerros testigos. 

- A cunca da Submeseta Sur é máis baixa (600 – 700 m.)e está dividida polos Montes de Toledo en dúas cuncas hidrográficas: a do Teixo e a do Guadiana. Nelas o relevo formou páramos con abundantes formas tabulares e cerros testigos. Atópase ademais unha zona volcánica, o “Campo de Calatrava”, e dánse fenómenos cársticos nas “Táboas de Daimiel” (Cidade Real) e nos “Ollos do Guadiana”.

2. REBORDES MONTAÑOSOS DA MESETA.

a) Macizo Galaico – Leonés:

- Situado no ángulo Noroeste do zócalo da Meseta, ailla a Meseta da costa.

- Nel predominan o granito, a pizarra e o gneis.

- Tras a erosión mesozoica, o pregamento alpino fracturouno e rexuveneceuno.

- A erosión posterior deixou unha paisaxe de montañas redondeadas de pouca altura no Oeste; no Este aparece o relevo máis abrupto.

b) Cordilleira Cantábrica:


- Forma unha barreira montañosa de dirección W – E que pecha a Meseta polo norte illándoa da influencia mariña e dificultando as comunicacións coa costa.

- O sector oeste posúe materiais paleozoicos (que forman o Macizo Asturiano) que era parte do zócalo da Meseta e rexuveneceu na oroxenia alpina.

- O sector este, éde materiais secundarios calizos (Montaña Santanderina) depositados polo mar no borde da Meseta na era Secundaria e se plegaron co movemento alpino.

- No límite entre Asturias e Cantabria están os PICOS DE EUROPA coas mayores alturas ( máis de 2.500 m.).

c) Sistema Ibérico:

- É o límite oriental da Meseta e a divisoria de augas entre os ríos da vertente atlántica e o Este peninsular.

- Ten unha dirección NW – E, e carácter discontinuo, o que favorece as comunicacións.

- Predominan os mateirais sedimentarios do Secundario. Nel distínguense dúas zonas:

   * As serras do Noroeste: DEMANDA, URBIÓN, MONCAYO, son as máis altas (superan os 2.000 m.) e con restos de relevo glaciar.

   * As serras do sur, que se bifurcan en dúas ramas:

1. interior ou castelá: SERRA DE ALBARRACÍN ( que contacta co S. Central  formando o relevo cárstico da “Cidade Encantada” en Cuenca) .

2. Exteriores ou aragonesas: MAESTRAZGO, JAVALAMBRE, GÚDAR. De dirección este, cara ó Mediterráneo, enlazando coa Cordilleira Costeiro Catalana. Estas serras chegan ós 2.000 m.

3. Entre ambas existe unha depresión lonxitudinal ou fosa tectónica rechea de materiais terciarios.

d) Serra Morena:

- Reborde sur da meseta, non sobrepasa os 1.000 m. Non é propiamente unha cordilleira senón unha FLEXIÓN OU BRUSCO ESCALÓN de rochedo paleozoico que separa os materiais paleozoicos da Meseta dos cuaternarios do val do Guadalquivir.

- Presenta unha tonalidade oscura no rochedo e na vexetación (xaras) que lle dan o nome.

- Interpretouse como unha falla xigantesca, pero parece ser unha gran flexión fracturada en moitos puntos, producida polo empuxe dende o sur ó levantarse as Cordilleiras Béticas

3.DEPRESIÓNS EXTERIORES Á MESETA. Formadas na era Terciaria, foron recheas de sedimentos no Terciario e Cuaternario e hoxe son relevos prácticamente horizontais.

a)Depresión do Ebro: chaira terciaria de forma triangular, paralela ós Pirineos e pechada por estes, polo S. Ibérico e pola C.Costeiro Catalana.

- Estivo cuberta polo mar pero logo se pechou transformándose nun gran lago. Por iso posúe sedimentos mariños (margas e calizas9 e continentais (conglomerados dos pirineos, arxilas e areas).

- Pirineos e S. Ibérico dánlle os principias afluentes ó Ebro, que recibe as súas propias augas da C. Cantábrica.

- O conxunto forma unha importante rede fluvial que, onde as rochas son máis resistentes (calizas, areniscas, conglomerados) amosa un dominio claro dos relevos horizontais; pero onde os materiais son blandos (margas) xurden relevos acarcavados ou badlands.

b) Depresión do Guadalquivir: chaira triangular entre as C.Béticas e S. Morena, percorrida polo Guadalquivir e aberta ó Atlántico, onde  posúe máis amplitude. A súa disposición é paralela ás C. Béticas.

- A mediados do Terciario estivo aberta ó mar, era un brazo mariño que unía o Atlántico co Mediterráneo.

- Ó formarse as C. Béticas converteuse nun golfo que se colmatou a fins do Terciario.
- Durante o Cuaternario a erosión fluvial sobre esta zona sedimentaria de orixe mariña produciu unha chaira ondulada con relevos suaves.
- A apertura do Guadalquivir ó océano deu lugar á formación de marismas e estuarios na desembocadura (tamén dos ríos Guadalete e Tinto – Odiel) que xeneraron humedais de gran importancia como o Parque Natural de Doñana.
4.CORDILLEIRAS EXTERIORES Á MESETA.

a)Pirineos: muralla natural entre o Golfo de Vizcaia e o Cabo de Creus. Consta de:

a1) Zona axial: con materiais paleozoicos hercinianos (procedentes do antiguo Macizo de Aquitania) arrasados pola erosión, inundados no mesozoico e rexuvenecidos no plegamento alpino.

- É a zona pirenaica máis alta e de relevo máis abrupto. Nela aparecen os Montes Malditos (cos picos ANETO de 3.408 m. e a MALADETA de 3.308 m.) e o Monte Perdido de 3.355 m. Este grupo sitúase moi preto das serras interiores.

- Aquí quedan os últimos exemplos de glaciarismo peninsular por encima dos 3.000 m. (durante o Cuaternario houbo glaciares a 2.000 m.).

- Cara ós extremos este e oeste vaise rebaixando a altitude.

a2) Prepirineo: conxunto de serras de materiais sedimentarios do Mesozoico e Cenozoico (calizas e margas) que presentan menor altura e dispopsición en dúas alineacións. Serras interiores e exteriores, con dirección paralela e entre elas unha depresión lonxitudinal interior. 

b) Montes Vascos: de rochedo mesozoico, son continuación dos Pirineos occidentais. Posúen escasa altura e formas suaves e onduladas que non pasan dos 1.500 m. pero ó situarse entre as depresións do Douro e Ebro e a costa, adquiren unha imaxe de mayor enerxía.

c) Cordilleira Costeiro Catalana: 

- Formada na súa mayoría por materiais sedimentarios mesozoicos depositados sobre un zócalo paleozoico de orixe herciniana. A cordilleira é resultado do plegamento alpino e ten unha dirección NE – SW. Deixa unha esterita franxa costeira e illa a Depresión do Ebro da influencia mariña oriental.

- As distintas serras agrúpanse en dúas alineacións paralelas. A exterior ou costeira (500 m.) e a interior, onde se atopan as mayores alturas: MONTSENY ( 1712 Mm. ) e MONTSERRAT. Entre ambas, unha depresión lonxitudinal (fosa afundida entre as dúas alineacións montañosas) nas que están as máis ricas comarcas agrícolas. La Selva, Vallés, Penedés,...

d) Cordilleira Bética: de gran complexidade xeolóxica. É a mayor cordilleira do relevo peninsular,e ten unha lonxitude de 600 Km. Nela están as mayores alturas da península Ibérica: MULHACÉN de 3.480 m. Situada entre o Golfo de Cádiz e o Cabo da Nao, afúndese no mar Mediterráneo e emerxe nas  illas Baleares.


Non posúe cumios dentellados e bravíos pese á súa orixe alpina. Consta de tres grandes conxuntos: 

- Cordilleira Penibética: alineación meridional paralela á costa. É a parte máis alta e robusta das Béticas e presenta as mayores alineacións. SERRA NEVADA ( cos cumios do Mulhacén e Veleta) e a Serranía de Ronda, onde afloran materiais paleozoicos. Esta zona chega ós 50 Km. de anchura.

- Cordilleira Subbética: no interior, formada por materiais mesozoicos. Destacan a serras de GRAZALEMA, UBRIQUE e CAZORLA.

- Depresión intrabética: fragmentada en varias depresións menores, teñen unha orixe tectónica e nelas actuou ademais a erosión. Destacan as depresións de Ronda, Antequera, granada, Guadix, Baza...  

A DERIVA CONTINENTAL

As teorías que sosteñen que  os continentes cambiaron de posición ó longo da historia da Terra denomínanse mobilistas. Estas ideas están inevitablemente unidas ó libro A orixe dos continentes e océanos publicado en 1915 por un meteorólogo alemán chamado Alfred Wegener, que defendía que os continentes se desplazaban. Para Wegener, todas as terras emerxidas terían estado unidas formando un gran continente, que denominou Pangea (que en grego significa “todas as terras”). Os continentes actuais serían o resultado da división de Pangea e o desprazamento dos fragmentos que a integraban. 


Wegener consideraba que o desprazamento dos continentes resultaba innegable. Sen embargo, tiña moitas dúbidas sobre a orixe dos esforzos que causarían estes movementos.

A TECTÓNICA DE PRACAS

Teoría desenvolvida nos anos 60 a partir da Deriva continental. A tectónica de pracas sinala que a litosfera se move e explica cales son as causas destes movementos e cales son as súas consecuencias. Ideas básicas.

1. A litosfera está dividida nun conxunto de fragmentos ríxidos denominados pracas litosféricas. As pracas son fragmentos de litosfera con grosor e extensión superficial moi variable. A maior parte das pracas conteñen litosfera continental e litosfera oceánica. Existen sete grandes pracas: Euroasiática, Africana, Indoaustraliana, Pacífica, Norteamericana, Sudamericana e Antártica. Entre elas sitúanse unha ducia de pracas de menor tamaño entre as que destacan as de Nazca, Caribe, Cocos, Arábiga e Filipina.

2. Os límites ou bordes das pracas poden ser de tres tipos:


- dorsales: ou límites diverxentes nos que se xenera nova litosfera oceánica (dorsal atlántica).

- zonas de subdución: ou límites converxentes nos que se destrúe litosfera.

- fallas transformantes: ou límites conservadores nos que non se crea nen se destrúe  litosfera, senón que se despraza lateralmente unha praca con respecto a outra. 


3. As pracas desprázanse sobre os materiais plásticos da capa inferior á litosfera (astenosfera). Como entre as pracas non existen ocos, o movemento de calquera delas afecta tamén ás que a rodean e provocan alonxamento ou aproximación de continentes e incluso colisións entre eles. Por iso, os límites das pracas litosféricas son as zonas da Terra nas que existe maior actividade xeolóxica. Neses límites é onde se orixinan a maior parte dos terremotos, volcáns e cordilleiras.


4. Os desprazamentos das pracas litosféricas son causados pola enerxía térmica que existe no interior terrestre axudada pola enerxía potencial gravitatoria.


5. A litosfera oceánica renóvase continuamente, mentres que a litosfera continental ten un carácter máis permanente.


6. Ó longo da historia da Terra cambiou non só a posición das pracas litosféricas ou a súa forma e tamaño, senón tamén o número destas. A creación de litosfera nas dorsais e a súa destrucción nas zonas de subdución, xunto con procesos de división e unión de pracas, son as causas diso.

DEFORMACIÓN DAS ROCHAS

O proceso polo que se orixinan as cordilleiras recibe o nome de oroxénese (do grego “oros” que significa “montaña”).

As rochas situadas no interior da codia terrestre soportan a presión exercida polos materiais situados sobre elas: é a presión litosférica. Por outra banda, a dinámica das pracas litosféricas fai que as rochas podan verse sometidas a esforzos. En xeoloxía denomínanse así as presións que tenden a extender ou a comprimir as rochas. Como consecuencia, as rochas experimentan cambios na súa forma, posición ou volume chamados deformacións. Tipos: 

- elástica: aquela na que o material se deforma ó ser sometido a un esforzo, pero recupera a súa forma e volume orixinal cando cede o esforzo. 

- plástica ou dúctil: nela a deformación permanece despios de cesar o esforzo.

- por rotura: nela o esforzo fai perder a cohesión interna do material e este fractúrase.

1. DEFORMACIÓNS PLÁSTICAS: OS PREGUES: 


Os pregues son flexións ou ondulacións que presentan as masas de rochas. Os pregues fan cambiar a disposición horizontal que inicialmente posúen os estratos de rocha. Os pregues poden formar clasificarse en. Anticlinales e sinclinales (ver vocabulario).

2. DEFORMACIÓNS POR ROTURA. AS FRACTURAS: 


Se o esforzo ó que se somete unha rocha supera o seu límite de rotura, prodúcese unha fractura. As máis interesantes  son as FALLAS, ou fracturas nas que se produce o desprazamento dun bloque con respecto ó outro.


As fallas non soen presentarse illadas senón que é frecuente atopalas formando sistemas de fallas: o horst e a fosa tectónica ou graben. 


- o horst é un bloque levantado limitado a ambos lados por fallas.


- o graben é un bloque afundido limitado a ambos lados por fallas.

A EVOLUCIÓN XEOLÓXICA DA PENÍNSULA IBÉRICA

Os rasgos do relevo peninsular actual (aspecto macizo, elevada altitude media, disposición periférica das diferentes unidades e costa escasamente recortada) son resultado dunha complexa e longa evolución xeolóxica condicionada por dúas placas, a africana e a euroasiática, e pola alternancia de fases oroxénicas (sobre todo a herciniana e a alpina) ou de transformación da codia terrestre, con outras de calma nas que predominou a erosión e a sedimentación.

1. ERA ARCAICA ou PRECÁMBRICO: 4.500 – 550 millóns de anos.

- non existían terras emerxidas no que actualmente é a Península Ibérica.

- neste momento emerxe do mar unha banda arqueada de NO a SE que comprendía case toda a actual Galicia.

- tamén xurdiron elevacións en puntos illados do que hoxe son o Sistema Central e os Montes de Toledo.

- estas elevacións estaban formadas sobre todo por lousas e gneis. 

- o conxunto recén formado (que chamaremos macizo precámbrico) foi arrasado pola erosión e cuberto polos mares paleozoicos.

2. ERA PRIMARIA ou PALEOZOICO: 550 – 250 millóns de anos.

- a principios da era, fragmentouse Panxea (única terra emerxida e rodeada de mar) e a partir dela formáronse dúas placas ou continentes: Laurasia e Gondwana separados polo mar de Tethis.

- a oroxenia caledoniana tivo escasa incidencia na PI.

- xa avanzado o período, a aproximación de Laurasia e Gondwana produce a oroxenia herciniana que pregou os sedimentos depositados ata entón nos mares que cubrían  a Península, facendo xurdir as cordilleiras hercinianas (as máis antigas da PI) formadas por granitos, lousas e cuarcitas sobre todo.

· No Oeste xurdiu o Macizo Hespérico (actual Meseta e Macizo Galaico – Leonés) que foi arrasado pola erosión e convertido en meseta que á vez se inclinou cara ó Mediterráneo.Tamén xurde a zona occidental da Cordilleira Cantábrica.

· No Noreste xurdiron : o Macizo de Aquitania, o Macizo Catalano – Balear e o Macizo do Ebro, todos eles separados do Macizo Hespérico por un surco mariño.

· No Sureste apareceu o Macizo Bético – Rifeño ( que formará o zócalo das Cordilleiras Béticas) .
- a partir deste momento, e a pesares de que se produzan inundacións parciais, o territorio que é actualmente a Península non volverá estar completamente mergullado no mar.

3. ERA SECUNDARIA ou MESOZOICO: 250 – 65 millóns de anos.


- período de calma no que predominaron a erosión e a sedimentación.


- continuou o arrasamento dos macizos xurdidos na era Primaria e a inclinación da Meseta cara ó Mediterráneo.


- nos períodos de transgresión mariña (subida do nivel das augas) produciuse unha profunda penetración do mar na Meseta e, sobre todo no Leste da mesma, acumuláronse grandes depósitos de sedimentos arrastrados polo mar (calcarias, areniscas e margas).


- cando o mar se retiraba da terra (baixada do nivel das augas ou regresión mariña) arrastraba os materiais depositados e polo tanto continuaba a erosionar os relevos xurdidos na era Primaria.


- á vez produciuse o depósito de enormes espesores de sedimentos en fosas mariñas nas actuais zonas pirenaica e bética.

4. ERA CENOZOICA, PERÍODO TERCIARIO: 65 – 1,8 millóns de anos.


- produciuse a oroxenia alpina provocada polo choque da placa africana coa euroasiática, e verdadeira conformadora do relevo peninsular xa que deu orixe á montañas máis xóvenes e ás principais depresións..


- esta oroxenia tivo un efecto distinto segundo os materiais sobre os que se produciu:

· Os materiais depositados no Mesozoico son recentes e moi plásticos polo que se flexionan ou pregan formándose así ondulacións que poden ser anticlinaies ou sinclinaies. Por exemplo nas Béticas ou na Cordilleira Costeiro – Catalana.

· Os sedimentos máis antigos, duros, ríxidos e quebradizos, da parte central e occidental da Península fragméntanse en bloques de grandes dimensións ou FALLAS que dan lugar a horst (zonas levantadas) e fosas tectónicas ou graben (zonas afundidas). Así levántase por exemplo o Sistema Central.

- na oroxenia alpina xurden novas cordilleiras e serras que ás veces engloban restos de antigos macizos desaparecidos:

A. PIRINEOS e CORDILLEIRAS BÉTICAS: 

· Resultado do pregamento dos sedimentos depositados na era Secundaria nas fosas mariñas pirenaica e bética entre os macizos antigos

· Os Pirineos xurdiron entre os macizos de Aquitania, Ebro (que se afundiu) e Hespérico.

· As Béticas levantáronse entre o macizo Hespérico e o Bético – Rifeño, e se prolongaron polo Leste formando as Illas Baleares.

B. DEPRESIÓN DO EBRO e do GUADALQUIVIR:

· A Depresión do Ebro xurdiu paralela ós Pirineos

· A depresión do Guadalquivir xurdiu paralela ás Cordilleiras Béticas.

· As dúas foron recheándose de sedimentos calcarias, margas, arxilas) desprendidos dos relevos que as rodeaban.

C. A oroxenia alpina tamén influiu na MESETA: 

-  formou os REBORDOS MONTAÑOSOS DA MESETA:

· O pregamento dos sedimentos da era Secundaria xerou: a zona Oriental da Cordilleira Cantábrica, o Sistema Ibérico e Serra Morena.

- O zócalo da Meseta, formado por materiais paleozoicos ríxidos, experimentou fracturas e fallas: 

· Horst (bloques levantados e rexuvenecidos): Sistema Cental, Montes de Toledo e Macizo Galaico - Leonés.

· Fosas tectónicas ou Graben (bloques afundidos): Depresións do Douro, do Texo e do Guadiana

· Estas depresións foron recheas de sedimentos producidos pola erosión dos relevos circundantes e foron transformándose en chairas suavemente inclinadas.

- Durante a oroxenia alpina ademais tiveron lugar fenómenos de vulcanismo en zonas de debilidade tectónica como Olot (Girona), Cabo de Gata (Almería) e Campo de Calatrava (Cidade Real). En todos eles pervive o vulcanismo con carácter residual.


- a partir da oroxenia alpina estableceuse a rede fluvial actual e os ríos erosionaron fortemente as cordilleiras creando rañas (acumulación de cantos ós pés das montañas) e colmatando as depresións interiores e exteriores á Meseta.

- a Meseta foise inclinando cara ó Atlántico.

- boa parte dos ríos peninsulares foron por iso orientándose tamén cara ó Atlántico

- fórmanse as rías galegas co afundimento dos vales fluviais costeiros ó elevarse zonas do Macizo Galaico.

5. ERA CENOZOICA, PERÍODO CUATERNARIO: 1,8 millóns de anos – actualidade.


- caracterízase polas glaciacións, que son un enfriamento xeral do clima que dá lugar á formación de xeo (glaciar). Segundo a maioría das teorías existentes, as glaciacións que afectaron á Península foron a de Riss (producida entre hai 500.000 e 250.000 anos) e a de Würm (producida hai 80.000 – 10.000 anos).

· parece que as glaciacións afectaron só ás cordilleiras máis altas: Pirineos, Cordilleira Cantábrica, S. Central, S. Ibérico e C. Béticas (en  Serra Nevada), aínda que aparecen tamén restos no Macizo Galaico (Ancares e Cabeza de Manzaneda).

Existen dous tipos de glaciares:

a. Glaciares de circo: son acumulacións de xeo na cabeceira dos vales

(circo). O xeo e o desxeo rompen as rochas das paredes do circo, ampliándoo e escarpando as súas formas. Na península, pola súa latitude, a mayoría dos glaciares foron de circo e cando se fundiron os xeos orixinaron pequenos lagos.


b. Glaciares de val: son ríos de xo. Fórmanse caando o espesor de xeo acumulado no circo é grande. Entón o xeo das capas inferiores desprázase fóra do circo e esparéxse poo vaal abaixo. Os fragmentos rocosos que contén o xeo ensanchano val, dándolle a típica forma de artesa ou U. Tamén escavan cubetas nas zonas de rochedo menos resistente, que, ao se fundir o xeo, se converten en lagos. Na península só os Pirineos se viron cubertos por unha potente capa de xeo, da que partían car o sur dez grandes glaciares, que crearon vales en U e lagos.

- outro fenómeno característico do Cuaternario foi a formación de terrazas fluviais ( antigas  CHAIRAS de inundación abandonadas polo posterior encaixamento fluvial). Son froito das alternancias climáticas da época:

· Nos períodos fríos glaciares, ao estar a auga xelada nas montañas, os ríos perderon forza erosiva e depositaron aluvións no seu leito.

· Nos períodos posglaciares, ó aumentar a temperatura e fundirse o xeo, creceron o caudal e a forza erosiva dos ríos de modo que afondaron o seu leito e deixaron suspendidos, ós lados, os aluvións acumulados anteriormente, que constitúen as terrazas.

- os sucesivos ciclos glaciares e posglaciares do Cuaternario deron lugar a terrazas escalonadas nos ríos Douro, Texo, Guadiana, Guadalquivir e Ebro.

FORMACIÓN DAS ILLAS CANARIAS (NO LIBRO)

A evolución xeolóxica determina a existencia na península de catro áreas con diferente tipo de rochedo: silícea, calcaria, arxilosa e volcánica. en cada unha delas a erosión crea distintos tipos de relevo ou de modelaxe: granítico, cárstico. arxiloso, volcánico, ou relevos por EROSIÓN DIFERENCIAL.
A DERIVA CONTINENTAL

As teorías que sosteñen que  os continentes cambiaron de posición ó longo da historia da Terra denomínanse mobilistas. Estas ideas están inevitablemente unidas ó libro A orixe dos continentes e océanos publicado en 1915 por un meteorólogo alemán chamado Alfred Wegener, que defendía que os continentes se desplazaban. Para Wegener, todas as terras emerxidas terían estado unidas formando un gran continente, que denominou Pangea (que en grego significa “todas as terras”). Os continentes actuais serían o resultado da división de Pangea e do desprazamento dos fragmentos que a integraban. 


Wegener consideraba que o desprazamento dos continentes resultaba innegable. Sen embargo, tiña moitas dúbidas sobre a orixe dos esforzos que causarían estes movementos.

A TECTÓNICA DE PLACAS

Teoría desenvolvida nos anos 60 do s.XX a partir da Teoría da Deriva Continental. A Tectónica de placas é a teoría máis aceptada actualmente para explicar a orixe do relevo terrestre, e polo tanto a formación dos continentes e dos océanos.

Nela establécese que a codia terrestre está constituída por sete placas principais e unha serie de placas secundarias. Os movementos destas placas provocan que unhas se separen progresivamente e outras choquen ou batan entre si. Estes movementos explicarían, en gran parte, como se formaron as cordilleiras e a existencia de zonas sísmicas e volcánicas. Segundo a tectónica de placas estas, ó moverse, poden bater ou separarse:

1. Cando as placas se separan, a fenda que se forma entre elas vaise agrandando; por esa fractura da codia terrestre, o magma do interior da Terra sae facilmente ó exterior, orixinando conos volcánicos e mesmo extensas cordilleiras, como a Dorsal Atlántica, no fondo do océano Atlántico, que emerxe nalgúns puntos e forma illas como Islandia, Azores,... Tamén destacan a Dorsal Pacífica, a Ïndica,...

2. Cando as placas baten, pódense producir tres situacións:

- cando chocan ou baten dúas placas continentais desenvólvense presións e forzas moi grandes e durante moito tempo (ata centos de milleiros de anos). Estas presións e forzas logran pregar as rochas sedimentarias , máis blandas e de formación máis recente, e rompen as rochas máis antigas e duras, incapaces de dobrarse ou deformarse. O resultado é a formación dunha cadea montañosa e a existencia de movementos sísmicos. 

- cando a colisión ten lugar entre unha placa continental e unha placa oceánica, esta última, ó ser máis densa, afúndese por debaixo da placa continental e dá lugar a unha fosa mariña. Pola súa banda, a placa orixina o levantamento dunha cordilleira no bordo da placa continental e provoca sismos e formación de volcáns.

- cando o choque se produce entre dúas placas oceánicas, unha delas afúndese baixo a outra e orixina unha fosa oceánica. Ó se fundir a codia terrestre submariña, pola calor interna da Terra, esta codia transfórmase en magma que, na superficie, orixina illas volcánicas. Así mesmo, o rozamento entre as placas produce terremotos.

DELTA: construcción sedimentaria que se produce na desembocadura dalgúns ríos no mar ou nun lago cando a velocidade de deposición da carga ou o volume desta son tan elevados que o río se ve incapacitado para evacuala ó mar. Os deltas penetran cara ó mar en crecemento máis ou menos continuo. Como os materiais sedimentarios son facilmente atacables o río divídese en numerosos brazos que reciben o nome de difluentes..

ESTEIRO, (estuario): extensión mariña próxima á desembocadura dun río, na que as interaccións de mar e río son notables; as do mar mediante as mareas, as do río polo importante aporte de auga doce. Isto senta as bases dun ecosistema moi peculiar, e ademais ofrece modalidades de erosión/deposición tamén moi peculiares, xa que as mareas arrastran mar adentro sedimentos que o río deixa no propio esteiro. Por isto último o esteiro é u fenómeno xeomorfolóxico oposto ós deltas, atopándonos cun ou outro en función dun maior ou menor contraste entre mareas segundo o mar do que se trate. En Galicia son habituais  as condicións que se precisan para a súa formación, polo que son tamén numerosos os exemplos de esteiros, como moi ben reflicte a toponimia das nosas costas.

RÍA: val fluvial asolagado en parte ou na súa totalidade polas augas do mar. En Galicia destacan: Ribadeo, Foz, O Barqueiro, Ortigueira, Cedeira, Ferrol, Ares, Betanzos, A Coruña, Laxe, Camariñas, Noia –Muros, Arousa, Pontevedra, Vigo. Na súa formación interveñen:

- a acción erosiva dos ríos.

- os movementos do nivel do mar.

- a tectónica, que puido guiar coas fracturas, os cursos dos leitos hidrográficos.

- a litoloxía, cos conseguintes procesos de erosión.

- a dinámica xeral das placas.

MARISMA: terreo lixeiramente deprimido con respecto ó nivel do mar que resulta asolagado polas augas mariñas cando sobe a marea. Tamén poden estar situadas nunha zona de esteiro e verse afectadas por aportes fluviais.

ALBUFERA: lagoa litoral formada por auga salgada e separada do mar por un cordón ou restinga no que se abren bocas que o comunican con el.

MAREA: oscilación vertical, periódica e alternativa de grandes masas de auga do mar, orixinada polas forzas de atracción da lúa e do sol, en combinación co movemento de rotación da terra.

TÓMBOLO: barra litoral de escasa lonxitude e superficie reducida que comunica unha illa cercana á costa co continente. Fórmase pola acumulación de cantos, gravas e areas, que producen as ondas refractadas ó chocaren coa illa.

